
Равноапостольные  

Кирилл и Мефодий 
 

(19 апреля/24 мая/23 октября) 
 

Тропарь, глас 4: 

Яќо апо́столом единонра́внии / и слове́нских 

стран учи́телие, / Кири́лле и Мефо́дие 

Богомуд́рии, / Влады́ку всех молит́е, / вся язы́ки 

слове́нския утвердит́и в Правосла́вии и 

единомы́слии, / умирит́и мир // и спасти́ душ́и 

наш́а. 
 

Кондак, глас 3: 

Свяще́нную дво́ицу просвети́телей наш́их 

почти́м, / Боже́ственных писа́ний преложе́нием 

исто́чник Богопозна́ния нам источи́вших, / из 

него́же даж́е додне́сь неоскуд́но почерпа́юще, / 

ублажа́ем вас, Кири́лле и Мефо́дие, / Престо́лу 

Вы́шняго предстоящ́их // и теп́ле молящ́ихся о 

душа́х на́ших. 

Кондак, глас 2: 

Боже́ственна и вер́на Мефо́дия / вси́ воспои́м 

люд́ие, и любо́вию ублажим́, / яќо па́стыря 

вели́каго слове́ном, / служит́еля Тро́ицы че́стна, / 

прогони́теля е́реси, // мо́лит бо ся о всех нас. 

Величание: 

Велича́ем вас, / святии́ равноапо́стольнии 

Мефо́дие и Кирил́ле, / вся слове́нския страны́ 

уче́ньми свои́ми просвети́вшия // и ко Христу́ 

привед́шия. 

Прокимен, глас 7: 

Честна ́пред Го́сподем / смерть преподо́бных Его́. 

Причастен: 

В пам́ять ве́чную буд́ет пра́ведник, от слух́а зла не 

убои́тся. 

 


